1. "DI AKINA

Rusdi ayana di akina teu pisan tumamu, malah kacida pisan ogona, sabab ku nini akina kacida naker diugung, sakahayangna diturut, taya nu dipungpang.

Ari ti beurang tea budak tatanggana nu maturan ulin.

Ku akina dibare anak embe banggala keur cocooanana.

Ari pasosore Rusdi sok dititah nguseup ku akina di balong.

Wantuning balong loba laukna, giriwil deui giriwil deui tawes jeung lauk emas teh. Ari geus menang, luluj dibikeun ka ninina, sina diolahkeun, keur dadaharan sore.

Kitu wae Rusdi unggal poe di akina, ulin jeung barang hakan.

Barang katilu poena jol titahan ti hapana mapagkeun Rusdi.

“Naha geus dipapagkeun?” ceuk akina.

“Ulah lami teuing, saur ramana oge,” ceuk nu mapagkeun.

“Edas! Karek ge tilu poe geus lila teuing. Heng isukan, isuk-isuk, da ayeuna mah geus beurang teuing, panas.”

“Rusdi! Geuning geus dipapagkeun silaing,” ceuk akina, “lain betah keneh jeung aki?”

Tembal Rusdi, “puguh bae betahna mah aki! Ngan karunya ku si Misnem, bisi euweuh batur ulinna. Bongan bae barino ku aki the dibawa ka dieu.”

Isukna, isuk-isuk, ceuk Rusdi tumpak kudarek balik.

“Kade bae, bisi ragrag,” omong aki Rusdi.

Pandeurieun kuda, nu nonggeng sumbut, bari nungtun embe benggala tea.

Kira-kira pukul sapuluh laleumpangna, nepi ka hiji desa nu aya sakola desaan.

“Itu teh barudak naon rea-rea teuing, mang?” ceuk Rusdi ku nu mapagkeun.

“Apan murid sakola desa, Jang, ke urang eureun di ditu deukeut sakola, nenjo barudak sakola arulin.”

Barang nepi ka deukeut sakola, tuluj areureun.

2. SAKOLA DESA

Ti bubudak keneh oge, Rusdi geus ngadenge ngaran sakola, tatapi buktina pisan mah kakara nyahoeun poe harita.

Ku sabab eta manehna kacida hookeunana, resep nenjokeun rea batur ulin.

“Euleuh-euleuh, geuning garinding naker ari murid mah,” ceuk Rusdi ka gundalna.

“Atuh puguh, Jang, tuh geuning sampingna oge lalaer, dibendo jeung dipotongan, henteu kawas Ujang bendeleh-bendeleh,” tembal nu mapagkeun, “naha ari Ujang acan sakola? Teu kabita ku batur?”

“Puguh bae kabita mah, mang!” tembal Rusdi.”Ceuk bapa, mun hareup kuring oge rek disakolahkeun.

Bari nyarita kitu Rusdi mah mencrong bae ka barudak kabitaeun hayang milu ulin. Aya nu maen galah, ujling-ujlingan, along boyong, maen bat jeung rupa-rupa kaulinan nu sejen.

Teu lila keleneng keleneng lonceng disada.

Barudak lulumpatan kumpul ka huruan sakola, dibariskeun ku guruna, pek diasupkeun deui.

“Naha arasup deui mang?” ceuk Rusdi ka gundalna.

“Kapan rek diajar deui,” tembal gundalna.

Rusdi, pina kacida hayangna sakola, lumpat ka pipir sakola tuluj nempo tina bilik nu molongo.

“Euleuh! Kulan resep ari sakola,” omong Rusdi di jero atina.

Murid-murid dariukna dina bangku, garinding jeung dipikanjah ku guruna.

Rusdi keur cicing didinya, ngong… aya murid tembang:


“Budak lembur anu dusun


 Embung neangan pangarti


 Henteu daek ka sakola


 Karesepna the ngan ulin

 
 Ngangon jeung gujang di sawah


 Atawa ngagiring munding”

Rusdi lumpat ka gandekna, asa diera-era, bari ngajak buru-buru balik, rek bebejo ka bapana, haying geura disakolahkeun.

“Hayu, atuh, Ujang!” tembal gundalna, “mumpung teu acan panas pisan.”

Sajalan-jalan nepi ka huruan imahna, euweuh deui nu dicaritakeun ka gundalna, ngan perkara sakola bae.

1) Kinanti

3. BALIK TI PANYABAAN

Dina puan balik ti panyabaan, si Misnem jeung baturna keur arulin di huruan imahna.

Rusdi cuek keneh, Misnem geus mapagkeun bari gegeroan. “Kaka Rusdi datang! Kaka Rusdi datang! Kaka Rusdi datang!”

“Tos di mana, kaka teh? Naha kuring teu diajak?”

“Kapan tos diajak, Inam tea diajak soleh bisi mopo, da jauh,” tembal si Rusdi.

“Euleuh-euleuh! Eta embe teh keur kuring bae, kaka? Embe ti aki ieu teh?” ceuk Misnem.

Indung hapana ngadenge si Misnem cekcok, tuluj kaluar ti imah. “Euh, paingan, da si Udi datang. Naha sia lila teuing nyaba teh, Ujang!”

“Da eta ku aki jeung ku nini diengke-engke bae,” jawab Rusdi.

Indung hapa Rusdi jeung barudak tuluj muka sumbul kikiriman ti gunung.

“Tah, eta gurame keur hapa, lauk emas keur ema jeung ieu pais berenyit keur si Misnem ti nini. Sesana nu sasumbul deui keur kuring kabeh,” ceuk Rusdi.

“Bari ngariung, Rusdi ditanggap caritana ti waktu indit nepi ka balik ti akina.

Anu pang rame-ramena keur waktu nyaritakeun sakola desa. Ku manehna ditelek sagala nu kapanggih, waktu murid-murid arulin nepi ka ngadengekeun tembang.

“Na kumaha tembangna the,Jang?” ceuk hapana.

Kabeneran tembang nu ditembangkeun ku murid sakola desa teh ku Rusdi diapalkeun, tuluj ditembangkeun hareupeun kolot-kolotna.

“Tah, kitu hapa, tembang murid-murid di ditu teh.

Kabeh murid-muridna ka kuring marojok. Kuring era diparojok, tuluj lumpat buru-buru ngajak balik ka gundal.

Lah, geuning aya garinding ari murid mah, kuring ge ayeuna geus bias dibendo kawas murid. Naha ari kuring moal disakolakeun, hapa?” omong Rusdi.

“Atuh puguh bae disakolakeun mah, Ujang, ke bulang Sawal,” tembal hapana.

Rusdi atuheun pisan rek disakolakeun ku hapana teh.

Ti harita, unggal papanggih jeung batur ulinna, Rusdi sok cacarita bae tina perkara sakola.

4. AYUN-AYUNAN MONYET

Rusdi salawasna ingeuteun keneh bae kana monyet-monyet nu basa kapanggih di leuweung, basa tos kaondangan tea.

Dina hiji poe manehna nenja ka bapana.

“Bapa! Iraha urang ka kacamatan deui teh?”

“Naha, rek naon ka kacamatan Rusdi?” ceuk bapana.

“Kuring mah haying deui nenjo monyet,” tembal Rusdi. “Geuning resep naker barelo oge. Nyalampeurkeun tingterekel kawas jelema.”

“Atuh adatna monyet mah sok tingterekel, da kitu parantina,” omong Pa Rusdi. “Malah bapa mah, ari di leuweung, sok manggihan nu leuwih, aneh pisan batan eta.

Hiji mangsa basa bapa moro uncal di leuweung, di sisi Cigede, bapa nenjo pirang-pirang monyet, ngagarantung pacekel-cekel, ngantuy ti luhur ka handap.

Panyana bapa eta monyet teh keur arulin bae, tapi barang geus rada panjang antayanana, lain arulin geuning.

Monyet nu ngantay tea ayun-ayunan saluhureun wahangan tarik pisan, nepi ka nu panghandapna bias ngabontal kana tangkal kai nu peuntaseunana. Monyet nu tungtung di handap muntang kana kai peuntas ditu. Ari nu pangluhurna, muntang kana kai peuntas dieu.

Sanggeus tungtung pada tungtung marunlang, eta monyet-monyet teh katenjona kawas sasak gantung tihang kai bae, hiji Beulah dieu, jeung hiji Beulah ditu.

Batur-baturna nu kapalandeurian, nu kakara datang ti leuweung tingjalekroh tingraridet.  “Mun kaharti mah ngomongna ku urang meureun kieu pokna: “Euleuh-euleuh! Kumaha urangnya meuntas ka Beulah ditu, geus tinggaleum ayun-ayunan. Ari nyieun deui ayunan, bet baturna saeutik teuing, moal mah.”

Monyet nu di luhur rundat-rindit deui, bari nyekrohan. Meureun Sundana kieu: “Pek geura mareuntas deui ka dieu sing sarera ayunna jadi saksina.”

Beukina saangeusing nyekrohan, maranehna naraek tingterekel, tuluj ngarorondang, mapay eta sasak tea. Muyel nu laleutik tea waranieun mareuntas sorangan. Aya nu digandong, ay anu ditangkeup, dibarawa meuntas ka Beulah ditu.

Sajalan-jalan bari mareuntas rame disarada, tingkaruk, tingjalekroh. Nya meureun kawas jelema bae, aya nu sieuneun ragrag aya nu resepen.

Teu lila sanggeusing nu mareuntas tea beak, sok monyet nu Beulah dieu tea ngalesotkeun maneh tina rantayanana, gulayun ka peuntas Beulah ditu.

Tah, kitu Jang, kaanehan monyet nu geus katenjo ku bapa teh,” omong Pa Rusdi.

“Heug!” tembal Pa Rusdi, “engke dimana bapa moro deui, sia dibawa.”

5. BIBI RUSDI MAOT

Kira-kira wanci lohor, Pa Rusdi jeung anak bojona keur dariuk di teras hareup, ngareureunan, cape benteung borang gawe di kebon.

Ti jalan aya jelema gaguncungan, leumpangna lempeng ka imah Rusdi bae. Barang jol ka tepas, ditanya ku Pa Rusdi. Ti mana andika the, jeung aya naon beja, bet sina rarusuh teuing?”

“Ieu nun kuring teh dipiwarang nyanggakeun serat ku luang raji,” tembal jelema the.

Barang dihaja Pa Rusdi ngaranjung bari ngolejap, “Inalillahi! Na teu nyana teuing, boruk Nyi Lurah maot, deulen!”

“Saha nu maot teh, bapana?” ceuk indung Rusdi.

“Nyi Lurah, euy!” jawab Pa Rusdi.

Ma Rusdi kacida kageleunana, olohok bari nepakan barioge.

“Kapan mangkukna babarengan jeung kuring ka pasar, jelema jagjag waringkas pisan.”

“Heueuh,” ceuk Pa Rusdi, “kami oge mangkukna papanggih di sawah.

Pa Rusdi nanya ku nu mawa surat, “non kasakitna Nyi Lurah tehm euy?”

“Parantos dua dinten teu damangna mah, kasawutna nyeri angeun, nun,” jawab nu mawa surat teh.

Rusdi jeung Misnem naranya ka bapana. “Moal hirup deui ari nu geus paeh, bapa?”

“Hih, sinungging ari budak, disebut paeh oge moal atuh,” tembal bapana. “Hayu atuh, manehna urang ka ditu.”

Sanggeus sasadiaan, jeung Pa Rusdi sasanak bojona arindit ka nu maot tea.

Barang dating nyampak geus pirang-pirang jelema, keur babantu sagawe-gawena: nu ngurus padung, nu ngurus pasuran jeung rea-rea deui gawena, kumaha biasana di nu maot bae.

Barudak, anak-anakna Nyi Lurah, raong careurik. Ku bibi-bibina jeung ku baraja-barajana nu sejen banten: diareupahan nepi ku repehna.

Sanggeus unak-anikna beres sarta mayitna geus disalatkeun, jeung digotong ka astana, dikubur kumaha biasa. Barang geus salse, brul jelema nu ti astana ka lembur deui, tuluj hajal nyosur tanah.

Sabada hajal, nu sawareh marulang, nu sawareh deui mantuan beberes di imah Lurah tea. Pasosore Pa Rusdi jeung anak-anakna marulang.

Di jalan Rusdi nanya ka bapana, “Bapa! Na moal eungapeun Bibi teh, juragan ku taneh?”

“Hih, ari Ujang, kapan geus paeh Bibi silaing teh. Tara aya kaeungap atuh nu paeh mah, eungap soteh urang, nu hirup. Pek kaditu geura arulin. Eungke, ari geus beurit urang urang ka mang Lurah deui, ngadon mondok.

6. DIAJAR NULIS

Rusdi nyahoeunana sakola desa ayeuna mah mindeng pisan. Minggu tukang, basa jeung bapana tos ngalongok akina ti gunung, manehna ngaliwat deui ka eta sakola. Waktu manehna balik, sajalan-jalan ngomong bae ka bapana ku haying geura disakolakeun.

Datang ka imahna Rusdi nanya, “Bapa? Iraha kuring sakola teh?”

Tembal bapana, “atuh ari asup sakola mah puguh waktuna, henteu kawas nu ngaji. Murid anyar, nu mimiti asup, salawasna kudu bulan Sawal, ari ayeuna kakara bulan Jumadil Akhir, jadi nepi ka waktuna asup tilu bulan deui. Engke, dimana geus tilu bulan, Ujang dibawa deui ka sakola. Ayeuna mah kudu diajar dibendo, disamping jeung berseka bae heula, supaya ari asup jadi murid kari bus bae, henteu nyingsal ti murid nu geus lila. Ari ti beurang ulah sok ulin teuing, anggur diajar nulis, ambeh alus aksara.

Omongan bapana diturutkeun pisan ku Rusdi, isuk-isuk geus hudang, tuluj dangdan, geus dangdan, gek diuk di hareup bari tutulisan. Memeh nulis nyokot keretas salambar jeung mangsi anu bapana. Sok karetasna diamparkeun dina samak. Rusdi tuluj ngadapang, clom curukna dianclomkeun kana wadah mangsi, tuluj dicorat-coretkeun kana keretas.

Ari geus pinuh keretasna ditulisan, tuluj ku areng dina panto jeung dina bilik. Ari keur siduru, tarang hawu jeung seeug pinuh dicorat-coret jeung digambaran, wawayangan jeung salian ti eta. Beubeunanganana tulas-tulis sok situduhkeun ku kolot-kolotna, sina dibaca.

Kolot-kolotna atuheun pisan nenjo beubeunangan Rusdi.

Ku ema Rusdi keretas nu benang nyorat-nyoret tea, sok ditembonkeun ka nu ngaranjang, bari kieu omogna: “”Ujang Rusdi teh geus bias nulis ayeuna mah! Tah, beubeunangan sakitar alusna.”

Rusdi atuheun pisan ari ditembong-tembongkeun beubeunanganana teh, pikiranana asa geus bisa bae nulis nu saenyana.

